
ᓈᓴᐅᑎᓕᒃ 9 
 

ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖏᓐᓄᑦ ᐱᖁᔭᕐᒥᒃ 
(ᕿᑐᕐᖓᖅᑖᕋᑖᖅᑎᓪᓗᒋᑦ ᓄᖅᑲᖓᓐᓇᖅ) 

(ᐊᖏᕈᑕᐅᔪᖅ ᒪᐃ 29, 2001) 
 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᑎᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖏᓐᓄᑦ ᐱᖁᔭᖅ ᐋᖅᑭᒋᐊᕈᑕᐅᕗᖅ ᑖᔅᓱᒨᓇ 
ᐱᖁᔭᑎᒍᑦ. 
 
2. (1) ᑎᑎᕋᖅᓯᒪᓂᖅ ᓈᓴᐅᑎᓕᒃ ᐃᓚᒃᑲᓐᓂᖓ 34(1) ᐋᖅᑭᒋᐊᖅᑕᐅᕗᖅ 
ᐲᖅᑎᑕᐅᓪᓗᓂ ᐃᒪᐃᓕᖓᔪᖅ “12-ᓂᒃ ᑭᖑᓕᕇᒃᑐᓂᒃ ᐱᓇᓱᐊᕈᓯᕐᓂᒃ” ᐃᓚᒋᔭᖓᓂᒃ 
ᑎᑎᕋᖅᑕᐅᓯᒪᓂᐅᔪᖅ ᑕᕝᕙᓂ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᒃ ᓯᕗᓂᑦᑎᐊᖓᓃᑦᑐᖅ 
ᑎᑎᕋᖅᓯᒪᓂᐅᑉ (ᐃ) ᐊᒻᒪᓗ ᑭᖑᕝᕕᕈᑕᐅᓪᓗᓂ ᐃᒪᐃᓕᖓᔪᒥᒃ “37-ᓂᒃ ᑭᖑᓕᕇᒃᑐᓂᒃ 
ᐱᓇᓱᐊᕈᓯᕐᓂᒃ”. 
 
 (2) ᑎᑎᕋᖅᓯᒪᓂᖅ ᓈᓴᐅᑎᓕᒃ ᐃᓚᒃᑲᓐᓂᖓ 34(3) ᐊᑐᕈᓐᓃᖅᑎᑕᐅᕗᖅ. 
 
3. ᑎᑎᕋᖅᓯᒪᓂᖅ ᓈᓴᐅᑎᓕᒃ 35 ᑭᖑᓂᑦᑎᐊᖓᓂ ᐃᓚᓕᐅᔾᔭᐅᕗᖅ ᐅᓇ: 
 
ᐊᑯᓂᐅᓛᖑᔪᑦ ᑲᑎᑕᐅᓯᒪᔪᑦ ᓄᖅᑲᖓᔪᓐᓇᕐᓂᕐᒧᑦ 
35.1 ᐊᑑᑎᒋᙱᒃᑲᓗᐊᕐᓗᒋᑦ ᓇᓕᐊᑐᐃᓐᓇᑦ ᐊᓯᖏᑦ ᐋᖅᑭᒃᓯᒪᔾᔪᑕᐅᔪᑦ ᑖᕝᕙᓂ ᐃᓚᒐᓂᒃ, 
ᐊᑯᓂᐅᓛᖑᔪᑦ ᑲᑎᑕᐅᓯᒪᔪᑦ ᓄᖅᑲᖓᔪᓐᓇᕐᓂᕐᒧᑦ ᑕᒪᒃᑯᓄᖓ ᓯᖓᐃᔪᓄᑦ ᐊᒻᒪ 
ᕿᑐᕐᖓᖅᑖᕋᑖᖅᑐᓄᑦ ᓄᖅᑲᖓᔪᓐᓇᕐᓂᖏᓐᓄᑦ ᑕᒪᒃᑯᓄᖓ ᐃᖅᑲᓇᐃᔭᖅᑎᐅᔪᓄᑦ 
ᓄᖅᑲᖓᔪᓐᓇᖅᑎᑕᐅᓂᐊᖅᐳᑦ ᐱᓇᓱᐊᕈᓯᕐᓂᒃ 52-ᓂᒃ.  
 
ᐊᑐᕈᑕᐅᓂᖓ ᑎᑎᕋᖅᓯᒪᓂᐅᑉ ᐃᓚᖓ 
35.2 (1) ᑖᓐᓇ ᑎᑎᕋᖅᓯᒪᓂᐅᑉ ᐃᓚᖓ ᐊᑐᕈᑕᐅᕗᖅ ᐃᖅᑲᓇᐃᔭᖅᑎᐅᔪᒧᑦ 

(ᐃ) ᐅᓪᓗᖓᓂ ᑖᓐᓇ ᑎᑎᕋᖅᓯᒪᓂᐅᑉ ᐃᓚᖓ ᐊᑐᓕᖅᑎᑕᐅᑎᓪᓗᒍ, ᑖᓐᓇ 
ᐃᖅᑲᓇᐃᔭᖅᑎᐅᔪᖅ ᓯᖓᐃᓂᕐᒥᓄᑦ ᐅᕝᕙᓘᓐᓃᑦ 
ᕿᑐᕐᖓᖅᑖᕋᑖᕐᓂᖓᓄᑦ ᓄᖅᑲᖓᓐᓂᕈᓂ ᐅᕝᕙᓘᓐᓃᑦ 
ᕿᑐᕐᖓᖅᑖᕋᑖᕐᓂᕐᒥᓄᑦ ᓄᖅᑲᖓᓂᕆᔭᖓ ᐃᓱᓕᓐᓂᕈᓂᑦ, 
ᐱᔾᔪᑎᒋᔭᐅᓪᓗᓂ ᑖᓐᓇ ᓱᕈᓯᖅ 

(i) ᑖᔅᓱᒧᖓ ᐃᖅᑲᓇᐃᔭᖅᑎᐅᔪᒧᑦ ᑲᒪᒋᔭᐅᓂᐊᕈᓂ, 
ᑲᒪᒋᔭᐅᒍᓂᓘᓐᓃᑦ ᐅᕝᕙᓘᓐᓃᑦ ᑲᒪᒋᔭᐅᓚᐅᖅᓯᒪᒍᓂ, 
ᐊᒻᒪᓗ 

(ii) ᐃᖅᑲᓇᐃᔭᖅᑎᐅᔪᒧᑦ ᕿᑐᕐᖓᖅᑖᕆᔭᐅᓯᒪᓕᕈᓂ 
ᕿᑐᕐᖓᖅᑖᕆᔭᐅᓂᐊᓵᕈᓂᓘᓐᓃᑦ ᑎᓯᐱᕆ 31 
ᐊᓂᒍᖅᓯᒪᓕᖅᑎᓪᓗᒍ ᐅᕚᓘᓐᓃᑦ ᐃᖅᑲᓇᐃᔭᖅᑎᐅᔪᒧᑦ 

ᑎᒍᐊᒃᓴᐅᒍᓂ ᑎᓯᐱᕆ 31 ᐊᓂᒍᖅᓯᒪᓕᖅᑎᓪᓗᒍ; 
ᐅᕝᕙᓘᓐᓃᑦ 

(ᐱ) ᑕᔅᓱᒪ ᑎᑎᕋᖅᓯᒪᓂᐅᑉ ᐃᓚᖓ ᐊᑐᓕᖅᑎᑕᐅᓂᕆᔭᖓᑕ ᐅᓪᓗᖓᑕ 
ᑐᖔᓂᑦ, ᑖᓐᓇ ᐃᖅᑲᓇᐃᔭᖅᑎᐅᔪᖅ ᑐᓂᓯᓐᓂᕈᓂ 
ᐃᖅᑲᓇᐃᔮᖃᕐᕕᒋᔭᖓᓄᑦ ᑎᑎᕋᖅᓯᒪᔪᒥᒃ ᑐᒃᓯᕋᐅᑎᒥᓂᒃ 
ᓄᖅᑲᖓᔪᓐᓇᕈᒪᓂᕐᒥᓂᒃ ᒪᓕᒍᑎᖃᕐᓗᓂ ᑎᑎᕋᖅᓯᒪᓂᕐᒥᒃ 31(1)(ᐱ)-ᒥᒃ 
ᐅᕝᕙᓘᓐᓃᑦ ᑎᑎᕋᖅᓯᒪᓂᐅᑉ ᐊᕕᒃᓯᒪᓂᖓᓂ 34(1)(ᐱ)-ᒥ ᐱᔾᔪᑎᒋᓪᓗᒍ 
ᓱᕈᓯᖅ 

(i) ᑕᔅᓱᒧᖓ ᐃᖅᑲᓇᐃᔭᖅᑎᐅᔪᒧᑦ ᑲᒪᒋᔭᐅᓂᐊᕈᓂ, 
ᑲᒪᒋᔭᐅᒍᓂᓘᓐᓃᑦ ᐅᕝᕙᓘᓐᓃᑦ ᑲᒪᒋᔭᐅᓚᐅᖅᓯᒪᒍᓂ, 
ᐊᒻᒪᓗ 

(ii) ᐃᖅᑲᓇᐃᔭᖅᑎᐅᔪᒧᑦ ᕿᑐᕐᖓᖅᑖᕆᔭᐅᓯᒪᓕᕈᓂ 
ᕿᑐᕐᖓᖅᑖᕆᔭᐅᓂᐊᓵᕈᓂᓘᓐᓃᑦ ᑎᓯᐱᕆ 31 
ᐊᓂᒍᖅᓯᒪᓕᖅᑎᓪᓗᒍ ᐅᕚᓘᓐᓃᑦ ᐃᖅᑲᓇᐃᔭᖅᑎᐅᔪᒧᑦ 
ᑎᒍᐊᒃᓴᐅᒍᓂ ᑎᓯᐱᕆ 31 ᐊᓂᒍᖅᓯᒪᓕᖅᑎᓪᓗᒍ. 

 
ᐱᔪᓐᓇᐅᑎᖃᖅᑎᑕᐅᓂᖓ ᐅᖓᕙᕆᐊᖅᑕᐅᔪᓐᓇᕐᓂᕐᒧᑦ ᕿᑐᕐᖓᖅᑖᕋᑖᖅᑎᓪᓗᒍ 
ᓄᖅᑲᖓᔪᓐᓇᕐᓂᖓᓄᑦ 
 (2) ᐃᖅᑲᓇᐃᔭᖅᑎ ᐱᔪᓐᓇᐅᑎᖃᖅᑎᑕᐅᕗᖅ ᐅᖓᕙᕆᐊᖅᑎᑦᑎᔪᓐᓇᕐᓂᕐᒥᓂᒃ 
ᕿᑐᕐᖓᖅᑖᕋᑖᕐᓂᕐᒥᓄᑦ ᓄᖅᑲᖓᔪᓐᓇᕐᓂᖓᓂᒃ ᑎᑭᐅᑎᓗᒍ 37-ᓂᒃ ᐱᓇᓱᐊᕈᓯᕐᓂᒃ 
ᑭᖑᓕᕇᒃᑐᓂᒃ ᑖᓐᓇ ᐃᖅᑲᓇᐃᔭᖅᑎᐅᔪᖅ ᑐᓂᓯᒍᓂ ᐃᖅᑲᓇᐃᔭᕐᕕᒋᔭᒥᓄᑦ ᑐᒃᓯᕋᐅᑎᒋᔭᒥᓂᒃ 
ᐅᖓᕙᕆᐊᖅᑕᐅᔪᓐᓇᕈᒪᓂᖓᓄᑦ ᕿᑐᕐᖓᖅᑖᕋᑖᕐᓂᕐᒥᓄᑦ ᓄᖅᑲᖓᔪᓐᓇᕐᓂᖓᓂᒃ 
ᐱᓇᓱᐊᕈᓯᕐᓄᑦ ᑎᓴᒪᒃᑲᓐᓂᕐᓄᑦ ᑖᔅᓱᒪ ᐃᖅᑲᓇᐃᔭᖅᑎᐅᔫᑉ ᕿᑐᕐᖓᖅᑖᕋᑖᕐᓂᕐᒥᓄᑦ 
ᓄᖅᑲᖓᔪᓐᓇᐅᑎᒋᔭᖓ ᐅᓪᓗᖓ ᐃᓱᓕᕝᕕᒃᓴᖓ ᑎᑭᐅᑎᓚᐅᖅᑎᓐᓇᒍ.  
 
ᐱᔪᓐᓇᐅᑎᖃᖅᑎᑕᐅᓂᖓ ᐅᖓᑎᒃᑲᓐᓂᐊᓄᑦ ᕿᑐᕐᖓᖅᑖᕋᑖᕐᓂᕐᒥᓄᑦ ᓄᖅᑲᖓᔪᓐᓇᕐᓂᖓᓄᑦ 
 (3) ᐃᖅᑲᓇᐃᔭᖅᑎᐅᑉ ᕿᑐᕐᖓᖅᑖᕋᑖᕐᓂᖓᓄᑦ ᓄᖅᑲᖓᔪᓐᓇᕐᓂᖓ ᐃᓱᓕᑉᐸᑦ 
ᐅᓪᓗᖓᓂᑦ ᑖᔅᓱᒪ ᐱᖁᔭᐅᑉ ᑎᑎᕋᖅᓯᒪᓂᖓᓃᑦᑐᖅ ᑖᓐᓇ ᐃᓚᖓ ᐊᑐᓕᖅᑎᑕᐅᑎᓪᓗᒍ 
ᐅᕝᕙᓘᓐᓃᑦ ᐃᓱᓕᕝᕕᒃᓴᖃᕐᓂᐊᕈᓂ ᐱᓇᓱᐊᕈᓯᑦ 8 ᑐᖔᓂᑦ ᑖᔅᓱᒪ ᐱᖁᔭᐅᑉ 
ᑎᑎᕋᖅᓯᒪᓂᖓᓃᑦᑐᖅ ᑖᓐᓇ ᐃᓚᖓ ᐊᑐᓕᖅᑎᑕᐅᓂᖓᑕ ᐅᓪᓗᖓ ᐊᓂᒍᖅᓯᒪᓕᖅᑎᓪᓗᒍ, 
ᐃᖅᑲᓇᐃᔭᖅᑎᐅᔪᖅ ᐱᔪᓐᓇᐅᑎᖃᖅᑎᑕᐅᕗᖅ ᐅᖓᕙᕆᐊᖅᑎᑦᑎᒃᑲᓐᓂᕈᓐᓇᕐᓂᕐᒧᑦ 
ᕿᑐᕐᖓᑖᕋᑖᕐᓂᕐᒥᓄᑦ ᓄᖅᑲᖓᔪᓐᓇᐅᑎᒋᔭᖓᓂᒃ ᐱᓇᓱᐊᕈᓯᕐᓄᑦ 25-ᓄᑦ ᑐᖏᓕᕇᒃᑐᓄᑦ 
ᑎᑭᐅᑎᓗᒍ. ᑕᐃᒪᓐᓇ ᐱᔪᒪᒃᐸᑦ, ᐱᓇᓱᐊᕈᓯᑦ ᑎᓴᒪᑦ ᖄᖏᐅᑎᓚᐅᖅᑎᓐᓇᒋᑦ ᑖᓐᓇ 
ᑎᑎᕋᖅᓯᒪᓂᐅᑉ ᐃᓚᖓ ᐊᑐᓕᖅᑎᑕᐅᓯᒫᓂᒃᑎᓪᓗᒍ ᐊᒻᒪᓗ ᐱᓇᓱᐊᕈᓯᕐᓂᒡᓘᓐᓃᑦ ᑎᓴᒪᓂᒃ 
ᓯᕗᓂᐊᒍᑦ ᐃᖅᑲᓇᐃᔭᖅᑎᐅᔪᖅ ᐅᖓᕙᕆᐊᖅᑎᑦᑎᒃᑲᓐᓂᕈᒪᓂᖓᑕ ᐅᓪᓗᖓᓂᑦ 
ᑎᑭᐅᑎᓚᐅᖅᑎᓐᓇᒍ, ᐃᖅᑲᓇᐃᔭᖅᑎ ᑐᓂᓯᒋᐊᖃᖅᐳᖅ ᑎᑎᕋᖅᑕᒥᓂᒃ ᑐᒃᓯᕋᐅᑎᒋᔭᒥᓂᒃ 
ᕿᑐᕐᖓᖅᑖᕋᑖᕐᓂᕐᒥᓄᑦ ᓄᖅᑲᖓᔪᓐᓇᕐᓂᖓ ᐅᖓᕙᕆᐊᖅᑕᐅᒃᑲᓐᓂᖁᓪᓗᒍ; ᑭᓯᐊᓂᓕᑦᑕᐅᖅ 
ᑖᒃᑯᐊᒃ ᐃᖅᑲᓇᐃᔭᖅᑎᐅᔪᖅ ᐃᖅᑲᓇᐃᔭᕐᕕᒋᔭᖓᓗ ᐊᓯᐊᒍᖔᖅ ᐋᖅᑭᒃᑕᐅᓯᒪᓂᖃᖅᑐᒥᒃ 
ᐊᖏᕈᑎᖃᕐᓂᕈᑎᒃ ᑕᒪᑐᒪ ᐊᔾᔨᒋᙱᑕᖓᓂᒃ ᓄᖅᑲᖓᔪᓐᓇᐅᑎᖃᕈᓐᓇᕋᔭᖅᖢᓂ. 
 



ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖏᓐᓄᑦ ᐱᖁᔭᕐᒥᒃ (ᕿᑐᕐᖓᖅᑖᕋᑖᖅᑎᓪᓗᒋᑦ ᓄᖅᑲᖓᓐᓇᖅ), ᐱᖁᔭᖅ ᐊᖅᑭᒋᐊᖅᓯᔾᔪᑕᐅᔪᖅ 

ᑎᑎᕋᖅᓯᒪᓂᖅ ᓈᓴᐅᑎᓖᑦ ᐃᓚᒃᑲᓐᓂᖏᑦ 34(2) ᐊᒻᒪᓗ (4)-ᒥᑦ (7)-ᒧᑦ ᐊᑐᕈᑕᐅᓂᖏᑦ 
 (4) ᑎᑎᕋᖅᓯᒪᓂᖅ ᓈᓴᐅᑎᓖᑦ ᐃᓚᒃᑲᓐᓂᖏᑦ 34(2) ᐊᒻᒪᓗ (4)-ᒥᑦ (7)-ᒧᑦ 
ᐊᑐᕈᑕᐅᕗᑦ ᐃᖅᑲᓇᐃᔭᖅᑎᒧᑦ ᑎᑎᕋᐅᓯᐅᓯᒪᔪᒧᑦ ᑖᒃᑯᓇᓂ ᑎᑎᕋᖅᓯᒪᓂᐅᔫᑉ ᐃᓚᖓᓂᑦ. 
 
ᐊᑯᓂᐅᑎᒋᓂᖏᑦ ᓄᖅᑲᖓᔪᓐᓇᐅᑎᒋᔭᐅᔪᒧᑦ 
 (5) ᖃᐅᔨᔭᐅᑦᑎᐊᒃᑲᓐᓂᖁᓪᓗᒍ, ᑖᓐᓇ ᑎᑎᕋᖅᓯᒪᓂᐅᑉ ᐃᓚᖓ ᐃᖅᑲᓇᐃᔭᖅᑎᐅᔪᒧᑦ 
ᐱᔪᓐᓇᐅᑎᖃᕈᑕᐅᙱᓚᖅ ᑲᔪᓯᒃᑲᓐᓂᕈᓐᓇᕐᓂᕐᒧᑦ ᕿᑐᕐᖓᖅᑖᕋᑖᕐᓂᕐᒥᓄᑦ 
ᓄᖅᑲᖓᔪᓐᓇᐅᑎᒋᔭᖓ ᐃᓱᓕᓯᒪᓕᖅᐸᑦ, ᑖᓐᓇ ᕿᑐᕐᖓᖅᑖᕆᓚᐅᖅᑕᖓ ᓇᓪᓕᐅᑎᓯᒪᓕᖅᐸᑦ 
ᐊᑕᐅᓯᕐᒥᒃ ᐊᕐᕌᒍᑖᖅᓯᒪᓕᕐᓗᓂ ᐅᕝᕙᓘᓐᓃᑦ ᐅᓪᓗᖓᓂᑦ ᐱᒋᐊᕐᓂᖃᕐᓗᓂ ᐊᕐᕌᒍᔾᔪᑎᒃᐸᒍ 
ᓱᕈᓯᖅ ᑎᒍᐊᒃᓴᖅᑖᕆᔭᐅᓯᒪᓕᖅᑎᓪᓗᒍ ᐃᖅᑲᓇᐃᔭᖅᑎᐅᔪᒧᑦ. 
 

ᐱᒋᐊᕐᓂᖓ 
 
4. ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᐊᖅᐳᖅ ᔫᓐ 3, 2001-ᒥᑦ. 

 


